
GOUVÈNÈ CUOMO ANONSE KE NOUVO PWOTEKSYON KONT 
DISKRIMINASYON AK ASÈLMAN NAN LYE TRAVAY YO ANTRE AN VIGÈ JODI A  

  
Nouvo lwa elimine restriksyon ke asèlman dwe "grav oswa dominan" pou li 

kapab antre an aksyon legalman ak Entèdi Kondisyon Konfidansyalite nan Ka 
Diskriminasyon nan Travay  

  
Gouvènè a ap mande patwon yo pou revize règleman asèlman seksyèl yo pou 

asire ke yo an konfòmite avèk nouvo lwa  
  
  
Gouvènè Andrew M. Cuomo te anonse eleman prensipal nouvo lejislasyon yo ap elaji 
grandman sijè ki abòde pwoteksyon anti-diskriminasyon ak asèlman seksyèl nan lye 
travay nan New York antre an vigè jodi a. Nouvo dispozisyon yo elimine restriksyon ke 
asèlman an "grav oswa dominan" pou li kapab antre an aksyon legalman ak entèdi 
kondisyon konfidansyalite nan ka diskriminasyon nan travay. Mezi sa yo se eleman 
santral nan Ajanda Jistis pou Fanm Gouvènè a pou ane 2019 la.  
  
"Kilti kontinyèl arasman seksyèl nan lye travay la pa akseptab e li regrese anplwaye yo 
pandan twò lontan", Gouvènè Cuomo te deklare. "Finalman mezi kritik sa mete fen 
nan nòm legal absid la ki di pou viktim yo pwouve arasman seksyèl nan lye travay la ak 
fè li pi fasil pou moun ki te viktim konpòtman degoutan sa pou fè reklamasyon pi 
devan. Kounye a se moman pou patwon yo toupatou nan eta a pou ogmante efò yo 
pou revize règleman entèn yo pou asire ke anplwaye yo pwoteje kont asèlman oswa 
diskriminasyon ak abizè ki vyole nòm sa yo responsab."  
  
Dispozisyon yo ki antre an vigè jodi 11 Oktòb la, fè konnen klè ke asèlman - ki gen 
ladan asèlman seksyèl - sou yon anplwaye pa bezwen "grav oswa dominan" pou 
konstitye konpòtnab ki pèmèt ou fè pouswit kont yon patwon. Yo elaji pwoteksyon yo 
tou kont tout fòm diskriminasyon nan lye travay yo pou enkli travayè domestik yo ak 
tout kontraktè, soutretan, founisè, konsiltan ak lòt moun yo k'ap bay sèvis nan lye 
travay la. Lòt dispozisyon ap antre an vigè jodi a k'ap pèmèt moun ak avoka yo chèche 
prim finansye nan ka diskriminasyon nan travay; entèdi kondisyon konfidansyalite nan 
règleman diskriminasyon nan travay sof si konfidans sa yo se preferans anplwaye a; 
epi egzije pou tout akò sou konfidansyalite ekri nan lang anglè ki senp epi, ak nan lang 
prensipal anplwaye a, si sa aplikab.  
  
"Nou dwe kontinye chanje kilti a epi asire ke fanm yo pwoteje kont agresyon ak 
asèlman seksyèl yo nan espas travay yo ak odela de espas travay yo", Gouvènè 
Adjwen Kathy Hochul te deklare. "Refòm sa yo ajoute sou efò New York ap fè ki ap 
mennen nasyon an pou konbat asèlman seksyèl epi asire ke sivivan yo gen zouti ak 
sipò ke yo bezwen pou chache jistis epi responsabilize agresè yo. Sa a se yon lòt etap 



 

 

empòtan ki ap fè dwa fanm yo avanse pou pi devan epi akonpli egalite total yon fwa 
pou tout."  
  
Komisè Divizyon Dwa Imen (Division of Human Rights), Angela Fernandez, te 
deklare"Tout travayè yo merite yon anviwònman travay ki pa gen asèlman seksyèl ak 
diskriminasyon. Eliminasyon nòm 'grav oswa dominan' ansanm ak lòt chanjman yo, ki 
gen ladan egzijans ke Lwa sou Dwa Moun (Human Rights Law) dwe entèprete avèk 
libète, endepandan de nenpòt dediksyon dwa federal yo, se yon gwo pa annavan. 
Divizyon Dwa Imen pral itilize tout pouvwa li pou ranfòse mezi enpòtan sa yo".  
  
Gouvènè a te pwopoze okòmansman gwo refòm sa yo nan Agenda Jistis pou Fanm yo 
nan ane 2019 li an, epi ankò nan Bidjè Egzekitif pou Ane Fiskal (FY) 2020 li an. Lòske 
lejislati a pa te adopte inisyativ la, epi rete sèlman 11 jou nan sesyon lejislatif lan, 
Gouvènè a lanse Pwogram Jistis pou Fanm yo: Moman se Kounye a (Women's Justice 
Agenda: The Time Is Now) se yon kanpay pou ankouraje lejislatè yo aji anvan fen 
sesyon an.  
  
Nouvo mezi sa ajoute sou aksyon Gouvènè Cuomo ane pase pou siyen pwogram lit 
kont aselman seksyel ki pi konplè nan nasyon an kòm yon pati nan ane fiskal 2019 la. 
Group lwa sa te elaji pwoteksyon nan lye travay yo nan Lwa sou Dwa Imen Eta a ki 
enkli kontraktè yo, soutretan yo, founisè yo, konsiltan yo, oswa lòt founisè sèvis nan lye 
travay; li egzije pou patwon yo adopte yon politik prevansyon pèsekisyon seksyèl epi fè 
fòmasyon; epi li dwe fè sa obligatwa pou apati Janvye 2019 tout founisè sèvis Eta a 
soumèt yon afimasyon ke yo gen yon politik sou pèsekisyon seksyèl epi yo ofri 
fòmasyon ànyèl pou tout anplwaye yo.  
  
Plis enfòmasyon sou chanjman sa yo nan Lwa sou Dwa Moun Eta New York disponib 
nan www.dhr.ny.gov/sexualharassment.  
  

###  
  
 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

 

ANILE ENSKRIPSYON OU 
 

http://www.dhr.ny.gov/sexualharassment
http://www.governor.ny.gov/
mailto:press.office@exec.ny.gov
https://protect2.fireeye.com/url?k=ff32cd7e-a30a6a1c-ff30344b-000babd9f75c-34817b26373984d1&q=1&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESCF80BE8A08B0B9DF8525849000687F9D00000000000000000000000000000000

